
ᐊᕐᓇᐃᑦ ᐃᓐᓇᐃᑦ  
ᑲᑎᓐᓂᖓᑦ
ᐄᐳᓪ 2024 ᐱᒋᐊᓕᓵᖅᑎᓪᓗᒍ, ᕿᑭᖅᑕᓃᒃᑯᑦ ᐃᓐᓇᕐᓂᒃ  ᐊᕐᓇᓂᒃ ᕿᑭᖅᑖᓗᖕᒥ 
ᓄᓇᓕᖕᓂᙶᖅᑐᓂᒃ ᑲᑎᒪᑎᑦᑎᓚᐅᕐᒪᑕ ᐃᖃᓗᓐᓂ ᐱᖓᓱᓂᑦ ᐅᓪᓗᓂᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐱᔾᔪᑎᖃᖅᖢᑎᒃ. 24 ᐃᓐᓇᐃᑦ  ᐃᓚᒋᔭᐅᓚᐅᖅᑐᑦ ᖃᐅᔨᒪᔭ- 
ᖏᓐᓂᒃ ᐅᖃᐅᓯᖃᖃᑦᑕᖅᖢᑎᒃ ᐊᒻᒪᓗ ᐱᖓᓲᔪᖅᑐᑦ ᕿᑭᖅᑕᓃᒃᑯᑦ ᐃᖅᑲᓇᐃᔭᖅ- 
ᑎᖏᑦ ᐱᓕᕆᐊᖃᓚᐅᖅᑐᑦ ᑲᑎᒪᓂᕐᒥᒃ. 

ᑖᒃᑯᐊ ᐊᕐᓇᐃᑦ ᐅᓂᒃᑳᖃᑦᑕᖅᖢᑎᒃ ᖃᓄᖅ ᓂᕿᓕᕆᕙᖕᓂᖏᓐᓂᒃ, 
ᐊᒥᓱᓕᕆᖃᑦᑕᕐᓂᖏᓐᓂᒃ/ᕿᓯᓕᕆᖃᑦᑕᕐᓂᖏᓐᓂᒃ, ᐊᒻᒪᓗ ᐊᓐᓄᕌᓕᐅᖃᑦᑕᖅᖢᑎᒃ 
ᐆᒪᔪᓂᙶᖅᑐᓂᒃ ᓱᕐᓗ ᓇᓄᕐᓂᑦ, ᒥᑎᕐᓂᑦ, ᓇᑦᑎᕐᓂᑦ ᑐᒃᑐᓂᓪᓗ. 
ᐅᓂᒃᑳᑦᑎᐊᖃᑦᑕᖅᖢᑎᒃ ᖃᓄᖅ ᕿᓯᓕᒫᖅ/ᐊᒥᓕᒫᓪᓗ ᐊᑐᖅᑕᐅᕙᓚᐅᕐᒪᖓᑕ. 
ᐃᓚᖏᑦ ᐅᓂᒃᑳᓚᐅᖅᑐᑦ ᐃᓅᓕᓴᐅᑎᒋᔭᐅᕙᓚᐅᖅᑐᓂᒃ ᐱᕈᖅᓯᐊᓂᙶᖅᑐᓂᒃ 
ᐊᓯᖏᓐᓂᓗ ᓄᓇᒥᙶᖅᑐᓂᑦ. ᑖᒃᑯᐊ ᐅᖃᐅᓯᐅᔪᑦ ᓂᐱᓕᐅᖅᑕᐅᓚᐅᖅᑐᑦ 
ᐊᒻᒪᓗ ᕿᑭᖅᑕᓃᒃᑯᑦ ᑎᑎᕋᖅᐸᓪᓕᐊᓂᐊᖅᖢᓂᒋᑦ ᐸᐸᑕᐅᑦᑎᐊᕐᓂᐊᕐᒪᑕ ᐊᒻᒪᓗ 
ᖁᕕᐊᓲᑎᒋᓗᒋᑦ ᖃᐅᔨᒪᓂᕆᔭᐅᔪᑦ. 

ᕿᑭᖅᑕᓃᒃᑯᑦ ᐃᓐᓇᕐᓂᒃ ᑲᑎᒪᑎᑦᑎᖃᑦᑕᐃᓐᓇᕐᓂᐊᖅᑐᑦ ᓯᕗᓂᑦᑎᓐᓂ 
ᐋᖅᑭᐅᒪᑎᑕᐅᖏᓐᓇᕐᓂᐊᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐅᓂᒃᑳᖑᕙᒃᑐᑦ.  
ᕿᑭᖅᑕᓃᒃᑯᑦ ᖁᔭᓐᓇᒦᕕᔾᔪᐊᖅᑐᖅ ᑖᒃᑯᓂᖓ 24ᓂᑦ ᐊᕐᓇᓂᑦ ᑲᑎᒪᖃᑕᐅᓚᐅᖅᑐᓂᑦ 
ᐅᓂᒃᑳᖃᑦᑕᓚᐅᕐᖓᑕ ᖃᐅᔨᒪᔭᖏᓐᓂᒃ ᐊᑐᖅᓯᒪᔭᖏᓐᓂᓪᓗ ᐱᖓᓱᓂᑦ 
ᐅᓪᓗᓂᑦ ᑲᑎᒪᑎᓪᓗᒋᑦ. 

WOMEN ELDERS 
GATHERING
In early April 2024, QIA hosted an Elders Gathering, bringing 
together women from across the Qikiqtani Region to Iqaluit for 
a three-day IQ engagement event. Twenty-four Elders attended 
and shared their knowledge with each other and the six QIA staff 
members who hosted the event. 

The women shared stories on how they prepare food,  
process hides, and make clothing from various animals such as 
polar bear, eider duck, seal, and caribou. They gave details on how 
they use each part of the animal so that nothing goes to waste. 
Some shared how they make their own natural medicinal remedies 
from ingredients found on-the-land. The stories were recorded 
and QIA plans to transcribe these stories to preserve and celebrate 
this knowledge. 

QIA plans to host more Elders gatherings in the near future to 
preserve more traditional knowledge and stories. QIA thanks all 
24 women who dedicated three days to sharing their knowledge 
and experiences with us. 

ᓄᓇᕗᒥ ᕿᒧᒃᓯᐅᔾᔪᐊᕐᓂᖅ 2024  
ᕿᑭᖅᑕᓃᒃᑯᑦ ᖁᕕᐊᓱᓚᐅᖅᑐᑦ ᐃᑲᔪᕐᒪᑕ ᓄᓇᕗᒥ ᕿᒧᒃᓯᐅᔾᔪᐊᕐᓂᕐᒥᒃ 
ᑕᕝᕙᓂ ᐊᕐᕌᒍᒥ. ᐱᖓᓲᔪᖅᑐᓄᑦ ᐅᓪᓗᓄᑦ ᕿᒧᒃᓯᓚᐅᖅᑐᑦ ᐱᒋᐊᓚᐅᖅᑐᑦ 
ᐃᒃᐱᐊᕐᔪᖕᒥ ᐄᐳᓪ 16ᒥ ᐊᒻᒪᓗ ᐱᔭᕇᖅᖢᑎᒃ ᒥᑦᑎᒪᑕᓕᖕᒥ ᐄᐳᓪ 22ᒥ.  
ᖁᓕᑦ ᕿᒧᒃᓯᖅᑏᑦ ᕿᒧᒃᓯᐅᔾᔪᐊᓚᐅᖅᑐᖅ ᐃᒃᐱᐊᕐᔪᖕᒥᙶᖅᑐᑦ ᐃᒡᓗᓕᖕᒥᑦ, 
ᒥᑦᑎᒪᑕᓕᖕᒥᓪᓗ, ᕿᒧᒃᓯᖅᖢᑎᒃ ᐅᖓᓯᓐᓂᓕᖕᒥᑦ 370 ᑭᓚᒦᑕᓂᒃ.  ᑕᒫᓂ 
ᐊᕐᕌᒍᒥ, ᓯᕗᓪᓕᖅᐹᖅᓯᐅᖅᑐᖅ ᕿᒧᒃᓯᖅᑎ ᔨᓂᐅᓪ ᓇᓄᕋᖅ ᐅᑕᒃ ᐃᒡᓗᓕᖕᒥᑦ 
ᓯᕗᓪᓕᖅᐹᖑᓚᐅᖅᑐᖅ ᐃᑲᕐᕋᖃᖅᖢᓂ 33 ᐃᑲᕐᕋᓂᒃ, 58 ᒥᓂᔅᓯᓂᑦ ᐊᒻᒪ 
38 ᑎᒃᑖᓛᓂᓗ.  ᐅᐱᒋᔭᐅᕗᑎᑦ ᓇᓄᕋᖅ!

NUNAVUT QUEST 2024 
QIA was excited to support the Nunavut Quest again this year.  
The six-day annual dog sled race started in Arctic Bay on April 16 
and finished in Pond Inlet on April 22. Ten mushers from Arctic Bay, 
Igloolik, and Pond Inlet, lead their dog teams over 370 kilometres. 
This year, first time Nunavut Quest musher, Jinneal Nanuraq Uttak 
from Igloolik crossed the finish line first with an official time of  
33 hours, 58 minutes, and 38 seconds. Congratulations Nanuraq!

1ST #9 ᓇᓄᕋᖅ ᐅᑕᒃ 
NANURAQ UTTAK

ᕿᒧᒃᓯᐅᔾᔪᐊᓚᐅᖅᑐᑦ
MEET THE MUSHERS

ᑖᓇᕙᓐ ᖃᐅᓐᓇᖅ  
DONOVAN QAUNAQ 
ᐃᒃᐱᐊᕐᔪᒃ • ARCTIC BAY

ᑕᐃᕕᑎ ᐆᔪᑯᓗᒃ 
DAVID OYUKULUK  
ᐃᒃᐱᐊᕐᔪᒃ • ARCTIC BAY

ᓇᓄᕋᖅ ᐅᑕᒃ 
NANURAQ UTTAK 
ᐃᒡᓗᓕᒃ • IGLOOLIK

ᑖᓂᐊᓪ ᐃᓄᐊᕋᖅ  
DANIEL INUARAK 
ᒥᑦᑎᒪᑕᓕᒃ • POND INLET

ᔨᐅᓚᒥ ᑯᓄ  
JEREMY KOONOO 
ᐃᒃᐱᐊᕐᔪᒃ • ARCTIC BAY

ᓖ ᐃᓄᐊᕋᖅ 
LEE INUARAK 

ᒥᑦᑎᒪᑕᓕᒃ • POND INLET

ᐅᐃᓐ ᔭᕋᕆᓐᑯ  
OWEN JAWORENKO 
ᒥᑦᑎᒪᑕᓕᒃ • POND INLET

ᑖᒻ ᓇᕿᑕᕐᕕᒃ  
TOM NAQITARVIK  
ᐃᒃᐱᐊᕐᔪᒃ • ARCTIC BAY

ᕿᓕᖅᑎ ᐃᕙᓗ 
QILIQTI IVALU 
ᐃᒡᓗᓕᒃ • IGLOOLIK

ᐋᐸᒃ
APAK 

ᐃᒃᐱᐊᕐᔪᒃ • ARCTIC BAY

ᓄᓇᕗᒥ ᕿᒧᒃᓯᐅᔾᔪᐊᕐᓂᕐᒧᑦ ᖁᕕᐊᓲᑎᖃᕆᐊᕐᖓᓚᐅᖅᑐᑦ ᐃᒃᐱᐊᕐᔪᖕᒥ 
ᒪᑐᐃᖅᓯᓪᓗᑎᒃ, ᕿᒧᒃᓯᒃᑯᑦ ᓱᒃᑲᓴᐅᑎᓪᓗᑎᒃ ᐊᒻᒪᓗ ᓄᓇᓕᖕᓂᑦ 
ᓂᕆᕕᔾᔪᐊᖅᖢᑎᒃ.  ᑕᕝᕙᓂ ᐊᕐᕌᒍᒥ ᐃᓕᓐᓂᐊᖅᑎᑕᖃᓚᐅᕐᒪᑦ 
ᐃᒡᓗᓕᖕᒥᙶᖅᑐᓂᑦ ᐃᖏᕐᕋᖃᑕᐅᔪᓂᒃ ᓯᕿᙳᔭᒥᒃ ᖃᐅᔨᓴᖅᑎᐅᔪᒧᑦ. 
ᐃᖏᕐᕋᑎᓪᓗᒋᑦ, ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᓚᐅᖅᑐᑦ ᖃᓄᖅ ᓄᓇᒥᒃ 
ᐊᓐᓇᒍᓐᓇᕐᒪᖔᑕ, ᐊᒻᒪᓗ ᑎᑎᕋᖅᐸᓪᓕᐊᓪᓗᑎᒃ ᕿᒧᒃᓯᐅᔾᔪᐊᖅᑐᑦ ᒥᒃᓵᓄᑦ. 
ᐳᓂᔅ ᓴᑐᖅᓯ, ᑲᑎᓐᔅ ᐊᕐᓇᑦᓯᐊᖅ, ᕋᐃᓕ ᖃᒧᒃᑲᖅ, ᓕᓄᑦ ᓯᐅᓵᕐᓈᖅ, ᑎᓕᓐ 
ᑲᔪᖅᑕᖅ, ᑭᓂᑦ ᐅᐃᓐ ᐊᖏᓪᓕᕐᓗ ᓴᖅᑭᔮᖅᑎᑦᑎᖃᑦᑕᖅᖢᑎᒃ ᐃᓕᓐᓂᐊᕐᕕᐅᔪᓂᑦ 
ᓄᓇᕗᒥ ᖃᓄᐃᓕᐅᑉᐸᓪᓕᐊᓂᖏᓐᓂᒃ ᐊᒻᒪᓗ ᑐᓂᓯᕙᒃᖢᑎᒃ ᓄᓇᑦᓯᐊᖅ 
ᐱᕙᓪᓕᐊᔪᓕᕆᔨᖏᓐᓄᑦ ᖃᐅᑕᒫᑦ ᕿᒧᒃᓯᐅᔾᔪᐊᖅᑎᓪᓗᒋᑦ.  ᑖᒃᑯᐊ 
ᑮᓇᐅᔭᖃᖅᑎᑕᐅᓚᐅᖅᑐᑦ ᕿᑭᖅᑕᓃᒃᑯᑦ ᐃᓚᒌᒃᑐᓄᑦ ᑮᓇᐅᔭᖏᓐᓂᑦ 
ᑲᑐᔾᔨᖃᑎᖃᖅᖢᑎᒃ ᓄᓇᑦᓯᐊᖅ ᐱᕙᓪᓕᐊᔪᓕᕆᔨᖏᓐᓂᒃ ᐊᒻᒪᓗ Connected 
North ᐊᒻᒪᓗ ᐃᓕᓐᓂᐊᖅᑎᓂᒃ ᐃᓕᓐᓂᐊᕈᑎᒋᔭᒥᖕᓄᑦ ᓈᓴᐅᑎᑖᕈᑕᐅᓂᐊᖅᖢᑎᒃ.

ᓄᓇᕗᒥ ᕿᒧᒃᓯᐅᔾᔪᐊᕐᓂᖅ 2024ᒥ ᐃᓱᓕᓚᐅᖅᑐᖅ ᖁᕕᐊᓲᑎᖃᖅᖢᑎᒃ 
ᒥᑦᑎᒪᑕᓕᖕᒥ ᒪᑐᓯᕙᓪᓕᐊᓂᕐᒧᑦ ᐊᒻᒪᓗ ᓄᓇᓕᖕᒥ ᓂᕆᕕᔾᔪᐊᖅᑎᑦᑎᓪᓗᑎᒃ.  

Nunavut Quest celebrations began in Arctic Bay with an opening 
ceremony, mini-race, and community feast. This year a group of 
students from Igloolik traveled with the quest’s official timekeeper. 
Along the way, the students learned on-the-land skills, and 
documented the race through photographs and stories. Bernice 
Satuqsi, Cadence Arnatsiaq, Riley Qamukaq, Leonard Siusangnark, 
Dylan Kayotak, and Kenneth Owen Angilirq connected with 
classrooms across the territory and submitted daily reports to 
Nunatsiaq News detailing events from the race. The field course 
was sponsored by QIA’s Ilagiiktunut Fund in partnership with 
Nunatsiaq News and Connected North and will provide the 
students one semester credit.

Nunavut Quest 2024 ended with celebrations in Pond Inlet 
including a closing ceremony and community feast. 

ᑐᓴᕋᔅᓴᑦ    l     TUSARASSAT

8 2024     l     ᑐᓴᕋᔅᓴᑦ     l     TUSARASSAT

ᒫᓐᓇ
ᕋᑖ

ᖅ
 ᑐ

ᓴᕋᔅᓴᐅ
ᓯᒪᔪᑦ



ᕿᑭᖅᑕᓃᒃᑯᑦ ᐊᕐᕌᒍᑕᒫᖅ ᐃᑲᔪᖃᑦᑕᖅᑐᑦ ᓄᓇᕗᒥ ᕿᒧᒃᓯᐅᔾᔪᐊᖅᑐᓂᒃ 
ᑮᓇᐅᔭᖃᖅᑎᑕᐅᓪᓗᑎᒃ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᓐᓂᑦ 
ᕿᒧᒃᓯᖅᑏᑦ ᐊᑐᖅᑕᐅᑎᒃᑲᓐᓂᕐᓂᖏᓐᓄᑦ ᐱᓕᕆᐊᖓᑎᒍᑦ.  ᑕᕝᕙᓂ ᐊᕐᕌᒍᒥ 
ᑖᒃᑯᐊ ᑐᓂᔭᐅᔪᑦ ᕿᑭᖅᑕᓃᒃᑯᓐᓂᑦ $100,000 ᑮᓇᐅᔭᑦ ᐊᑐᖅᑕᐅᓚᐅᖅᑐᑦ 
ᐅᖅᓱᖅᑖᕈᑕᐅᓪᓗᑎᒃ ᐅᖅᓱᖅᑎᕈᑎᓂᓗ ᖃᒧᑕᐅᔭᓄᑦ, ᓂᕿᑖᕈᑕᐅᓪᓗᑎᒃ 
ᑕᖁᐊᓂᑦ ᑕᒻᒫᖃᑦᑕᕐᓂᐊᖅᑎᓪᓗᒋᑦ ᐃᖏᕐᕋᕙᓪᓕᐊᑎᓪᓗᒋᑦ, ᐃᑲᔪᖅᑎᒋᔭᐅᔪᒃᓴᓄᑦ, 
ᕿᒥᖅᑯᑎᒃᓴᓄᑦ ᐊᒻᒪᓗ ᕿᒻᒥᓄᑦ ᓘᑖᒧᑦ, ᓄᓇᓕᖕᓂᑦ ᓂᕆᕕᔾᔪᐊᖅᑎᑦᑎᓂᕐᒧᑦ 
ᐊᒻᒪᓗ ᓵᓚᖃᐅᓯᐊᒃᓴᓄᑦ ᕿᒧᒃᓯᐅᔾᔪᐊᓚᐅᖅᑐᓂᑦ.    

ᕿᑭᖅᑕᓃᒃᑯᑦ ᐅᐱᒍᓱᒃᐳᑦ ᐃᓘᓐᓇᖏᓐᓂᒃ ᓄᓇᕗᒥ ᕿᒧᒃᓯᐅᔾᔪᐊᓚᐅᖅᑐᓂᒃ. 
ᖁᔭᓐᓇᒦᕐᔪᐊᖅᑲᕗᑦ ᐋᖅᑭᒃᓱᐃᓚᐅᖅᑐᑦ ᐃᑲᔪᓚᐅᖅᑐᓪᓗ ᑲᔪᓯᓂᖃᑦᑎᐊᓚᐅᕐᒪᑦ 
ᕿᒧᒃᓯᐅᔾᔪᐊᕐᓂᖅ. 

QIA supports the Nunavut Quest each year thanks to the Qikiqtani 
Truth Commission funding dedicated to qimuksiqtiit and dog-team 
revitalization in our region. This year the $100,000 sponsorship 
from QIA included gasoline and oil support for snowmobiles, food 
for camps along the trail, snowmobile support team, dog food and 
veterinary services for participating teams, a community feast, and 
prize money for mushers.

QIA congratulates all the Nunavut Quest teams who participated 
in this event. A big thank you goes to the organizers and volunteers 
for another successful race.

ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ 
ᐱᓕᕆᐊᒃᓴᖏᑕ ᒥᒃᓵᓄᑦ 
ᐃᓕᓐᓂᐊᖃᑎᒌᑦ – ILINNIAQATIGIIT

ᑕᒫᓂ ᐅᑭᐅᖑᕋᑖᖅᑐᒥ, ᐅᓘᓯ ᐋᓯᕙᒃ, ᐃᓕᓐᓂᐊᖅᑎᑦᑎᓚᐅᖅᑐᖅ 
ᑲᒥᓪᓛᕈᑎᒃᓴᓕᐅᕐᓂᕐᒥᒃ ᐊᒻᒪᓗ ᑎᓴᒪᐅᔪᖅᑐᑦ ᐃᓕᓐᓂᐊᖃᑕᐅᓚᐅᖅᑐᑦ ᑭᙵᕐᓂᑦ.  
ᐅᓘᓯ, ᐃᓚᖃᖅᑐᓂ ᒪᕐᕉᓐᓂᒃ ᐃᓐᓈᓐᓂᒃ, ᐃᓕᓐᓂᐊᖅᑎᑦᑎᓚᐅᖅᑐᑦ ᐆᒃᑑᓯᐅᕐᓂᕐᒥᒃ, 
ᓴᐸᖓᓕᕐᓂᕐᒥᒃ ᐊᒻᒪᓗ ᒥᖅᓱᕆᐅᖅᓴᖅᑎᑦᑎᓂᕐᒥᒃ ᐃᖃᖅᑎᒐᔭᐅᔭᕐᓂᒃ.  ᐃᓕᓐᓂᐊᖅᑐᑦ 
ᐃᓕᓚᐅᖅᑐᑦ ᖃᓄᖅ ᑲᑐᔾᔨᖃᑎᒌᑦᑎᐊᕆᐊᖃᕐᓂᕐᒥᒃ ᑐᙵᓇᖅᑑᒋᐊᖃᖅᖢᓂ 
ᐃᓕᓐᓂᐊᕐᕕᐅᔪᖅ ᒪᕐᕉᖕᓂᓗ ᐃᓐᓇᖅᑕᖃᓚᐅᖅᖢᓂ ᑐᑭᓯᑎᑦᑎᕙᑦᑑᓐᓂᒃ 
ᐃᓄᐃᑦ ᖃᐅᔨᒪᔭᖏᓐᓂᒃ ᐊᒻᒪᓗ ᖃᓄᖅ ᒥᖅᓱᑦᑎᐊᕆᐊᖃᕐᓂᕐᒥᒃ ᐊᒻᒪᓗ 
ᐅᓂᒃᑳᕈᓘᔮᖃᑦᑕᖅᖢᑎᒃ. 

ᐃᓕᓐᓂᐊᖃᑎᒌᑦ, ᑲᔪᓯᒍᓐᓇᓚᐅᖅᑐᖅ ᑮᓇᐅᔭᖃᖅᑎᑕᐅᒍᓐᓇᓚᐅᕐᒪᑕ ᕿᑭᖅᑕᓃᒃᑯᑦ 
ᐃᓕᖅᑯᓯᓕᕆᓂᕐᒥᒃ ᐱᓕᕆᐊᒃᓴᓄᑦ ᑮᓇᐅᔭᓂᑦ (QCAP). 

QCAP PROJECT PROFILE
ILINNIAQATIGIIT – LEARNING TOGETHER

This winter, Ooloosie Ashevak delivered a slipper making program 
to eight participants in Kinngait. Ooloosie, along with two Elders, 
taught the participants to cut patterns, complete beadwork, and 
sew with leather. Participants learned how to work together in a 
healthy welcoming environment with two Elders providing traditional 
knowledge, passing on sewing techniques and stories. 

Ilinniaqatigiit, meaning ‘learning together’, was made possible thanks  
to funding provided through QIA’s Qikiqtani Cultural Activities 
Program (QCAP).

ᓅᓯᒪᓂᖅ ᐅᕕᒃᑲᓛᑦ ᐊᖑᑎᑦ ᓅᑎᑕᐅᓯᒪᓂᖏᑦ

ᐊᕐᕌᓂ ᐊᐅᔭᖅ, ᓕᕙᐃ ᓇᐅᓪᓚᖅ, ᑕᓪᓕᒪᓂᒃ ᐃᓕᓐᓂᐊᕐᓂᐊᖅᑐᓂᒃ 
ᐊᐅᓪᓚᕈᔾᔨᓚᐅᖅᓯᒪᔪᖅ ᑕᒻᒫᕐᓂᐊᖅᖢᑎᒃ ᑕᓪᓕᒪᓂᑦ ᐅᓪᓗᓂᑦ ᓂᒋᐊᓂ−
ᐱᖓᓐᓇᖅᐸᓯᐊᓂ ᐃᖃᓗᐃᑦ, ᐃᓕᓐᓂᐊᖅᑎᑕᐅᓪᓗᑎᒃ ᖃᓄᖅ 
ᐊᑦᑕᕐᓇᖅᑐᒦᑦᑕᐃᓕᒋᐊᖃᕐᓂᕐᒥᒃ ᓄᓇᒦᑦᑐᓂ ᐊᒻᒪᓗ ᐱᖅᑯᓯᖅᑎᒍᑦ ᐅᒪᔪᖅᓯᐅᕐᓂᕐᒥᒃ.  
ᐃᑲᔪᖅᑕᐅᓪᓗᓂ ᐃᓚᒋᖏᓐᓂᒃ, ᓇᐅᓪᓚᖅ ᐃᓕᓐᓂᐊᖅᑎᑦᑎᓚᐅᖅᑐᖅ ᖃᓄᖅ 
ᑕᑯᕕᒃᓴᐅᖕᒪᖔᑦ ᐃᒪᕐᒥᐅᑕᓂᒃ, ᓄᓗᔾᔨᓂᕐᒥᒃ ᐊᒻᒪᓗ ᖃᓄᖅ ᐱᓕᕆᐊᖑᒋᐊᖃᕐᓂᖏᑦ.  
ᐊᒻᒨᒪᔾᔨᐊᓚᐅᕐᒥᔪᑦ ᐊᒻᒪᓗ ᐃᓕᓐᓂᐊᖅᑎᑕᐅᓪᓗᑎᒃ ᖁᑭᐅᓯᕆᓂᕐᒥᒃ. 

NUUSIMANIQ BOYS CAMPING PROGRAM

Last summer, Levi Nowdluk took five participants camping for five 
days south-west of Iqaluit, teaching them on-the-land safety skills, and 
tradition harvesting skills. With help from his family, Nowdluk taught 
participants how to spot marine mammals, set up fishing nets and tend to 
nets. They also went clam digging and learned basic gun safety practices. 

ᕿᑭᖅᑕᓂ ᐃᓕᖅᑯᓯᓕᕆᓂᕐᒥᒃ ᐱᓕᕆᐊᖓᑦ ᑐᒃᓯᕋᐅᑎᑎᒎᖅᑐᖅ ᕿᑭᖅᑕᓂ ᐃᓕᖅᑯᓯᓕᕆᓂᕐᒥᒃ ᐱᓕᕆᐊᖓᑦ ᑐᒃᓯᕋᐅᑎᑎᒎᖅᑐᖅ 
ᑮᓇᐅᔭᖃᖅᑎᑦᑎᕙᒃᖢᓂ ᓄᓇᓕᖕᓂᑦ-ᐱᓕᕆᐊᖑᔪᓂᒃ ᑐᕌᖓᔪᓂᒃ ᑮᓇᐅᔭᖃᖅᑎᑦᑎᕙᒃᖢᓂ ᓄᓇᓕᖕᓂᑦ-ᐱᓕᕆᐊᖑᔪᓂᒃ ᑐᕌᖓᔪᓂᒃ 
ᐃᓕᖅᑯᓯᕐᒨᖓᔪᓂᒃ ᐊᒻᒪᓗ ᑐᑭᓯᑎᑦᑎᒍᑕᐅᕙᒃᖢᓂ ᐃᓕᖅᑯᓯᑎᒍᑦ ᐃᓕᖅᑯᓯᕐᒨᖓᔪᓂᒃ ᐊᒻᒪᓗ ᑐᑭᓯᑎᑦᑎᒍᑕᐅᕙᒃᖢᓂ ᐃᓕᖅᑯᓯᑎᒍᑦ 

ᐊᔪᙱᓐᓂᕆᔭᐅᔪᓂᒃ ᐊᒻᒪᓗ ᐃᓚᒋᔭᐅᑎᑦᑎᒋᐊᒃᑲᓂᕐᐸᑦᑐᑎᒃ ᐃᓕᖅᑯᓯᓕᕆᓂᕐᒥᒃ ᐊᔪᙱᓐᓂᕆᔭᐅᔪᓂᒃ ᐊᒻᒪᓗ ᐃᓚᒋᔭᐅᑎᑦᑎᒋᐊᒃᑲᓂᕐᐸᑦᑐᑎᒃ ᐃᓕᖅᑯᓯᓕᕆᓂᕐᒥᒃ 
ᐊᑐᖅᑕᐅᕙᑦᑐᓂᑦ. ᓯᕕᑐᔪᒨᖓᔪᒥᒃ ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᖅ ᐊᑐᖅᑕᐅᕙᑦᑐᓂᑦ. ᓯᕕᑐᔪᒨᖓᔪᒥᒃ ᕿᑭᖅᑕᓂ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᖅ 
ᐊᑐᖅᑎᑦᑎᒋᐊᕈᑕᐅᔪᒪᓯᒪᒻᒪᑦ ᐃᓄᐃᑦ ᐃᓕᖅᑯᓯᖅᑎᒍᑦ ᐃᓕᓴᕐᓇᕈᑎᖏᓐᓂᒃ ᐊᑐᖅᑎᑦᑎᒋᐊᕈᑕᐅᔪᒪᓯᒪᒻᒪᑦ ᐃᓄᐃᑦ ᐃᓕᖅᑯᓯᖅᑎᒍᑦ ᐃᓕᓴᕐᓇᕈᑎᖏᓐᓂᒃ 
ᐊᒻᒪᓗ ᐱᔪᓐᓇᕐᓯᑎᑦᑎᒋᐊᒃᑲᓐᓂᕈᑕᐅᔪᒪᓯᒪᒻᒪᑦ ᐃᓄᖕᓂᒃ ᕿᑭᖅᑕᓂᒥᐅᓂᒃ.ᐊᒻᒪᓗ ᐱᔪᓐᓇᕐᓯᑎᑦᑎᒋᐊᒃᑲᓐᓂᕈᑕᐅᔪᒪᓯᒪᒻᒪᑦ ᐃᓄᖕᓂᒃ ᕿᑭᖅᑕᓂᒥᐅᓂᒃ.  

 
QCAP is an application-based program that provides 
funding for community-led projects that foster the 

preservation and transmission of traditional skills and  
increase participation in cultural activities. 

ᑐᑭᓯᒃᑲᓐᓂᕈᒪᒍᕕᑦ ᑕᑯᒋᐊᕐᓗᒍ • To learn more visit:

www.qia.ca/what-we-do

ᕿᑭᖅᑕᓂ−ᑲᑐᔾᔨᖃᑎᒌᒍᑕᐅᔪᖅ 
ᑲᔪᓯᓯᒪᑦᑎᐊᕐᓂᖓ
ᑕᒫᓂ ᐊᕐᕌᒍᒥ ᑖᒃᑯᐊ ᕿᑭᖅᑕᓃᒃᑯᑦ ᑲᑐᔾᔭᐅᔪᒥᒃ ᐃᓕᓐᓂᐊᖅᑎᑦᑎᓂᕐᒥᒃ 
ᐱᓕᒻᒪᒃᓴᖅᑎᑦᑎᓂᕐᒥᓗ ᐃᖅᑲᓇᐃᔮᒃᓴᓄᑦ ᑲᔪᓯᑦᑎᐊᓚᐅᖅᑐᖅ ᐊᒥᓲᓛᓂᓗ 
ᐃᓕᓐᓂᐊᕌᓂᒃᑐᖃᖃᑦᑕᖅᖢᓂ ᐅᓪᓗᒥᒧᑦ ᐃᓕᓐᓂᐊᕈᑎᒃᓴᕆᔭᑦᑎᓐᓂᑦ. 

ᐊᕐᕌᒍᒥᒃ ᖄᖏᖅᑐᒥᒃ ᑲᑐᔾᔨᖃᑎᖃᓚᐅᖅᑐᒍᑦ ᑖᒃᑯᓂᖓ ᐅᖁᒪᐃᑦᑐᓕᕆᔾᔪᑎᓂᒃ 
ᐃᓕᓐᓂᐊᕐᕕᐅᔪᒥᒃ ᐋᓐᑎᐅᕆᐅᒥ ᐊᒻᒪᓗ ᑖᒃᑯᐊ ᓯᕗᓪᓕᖅᐹᒥᒃ ᐃᖅᑲᓇᐃᔭᖅᑎᑖᓚᐅᖅᑐᑦ 
ᐃᓄᒃᑑᕈᓐᓇᖅᑐᒥᒃ-ᖃᓪᓗᓇᐅᔭᕈᓐᓇᖅᑐᒥᓪᓗ ᐅᖁᒪᐃᑦᑐᓕᕆᔾᔪᑎᓂᒃ ᐃᓕᓐᓂᐊᖅᑎᑦᑎᔨᒥᒃ, 
ᓇᑖᓐᓂᐅᓪ (ᓇᔪᒃ) ᑯᓱᒐᖕᒥ.  2023−24 ᐊᕐᕌᒍᖓᓂ, 27 ᐃᓕᓐᓂᐊᕌᓂᓚᐅᖅᑐᑦ 32ᖑᑎᓪᓗᒋᑦ 
ᐃᓕᓐᓂᐊᖅᑐᑦ, ᐊᑐᖅᑕᐅᔭᕆᐅᖅᖢᓂᓗ ᐃᓕᓐᓂᐊᕌᓂᒃᓯᒪᔪᓂᒃ 84%ᑎᐅᓚᐅᖅᑐᑦ. ᐃᓚᖏᑦ 
ᐃᓕᓐᓂᐊᕌᓂᒃᑐᑦ ᐃᖅᑲᓇᐃᔭᕆᐅᖅᓴᓂᕐᒧᑦ ᐃᓕᓐᓂᐊᕐᓂᐅᔪᒥᒃ, ᑕᐃᒪᐃᒻᒪᑦ ᓄᓇᕗᒥ 
ᐃᖅᑲᓇᐃᔭᕐᕕᐅᔪᑦ ᐃᖅᑲᓇᐃᔭᖅᑎᑖᓚᐅᖅᑐᑦ ᐃᓕᓐᓂᐊᕌᓂᓚᐅᖅᑐᓂᒃ  
12ᓂᒃ−ᐱᓇᓱᐊᕈᓯᕐᓂᒃ ᐃᖅᑲᓇᐃᔭᕆᐅᖅᓴᓚᐅᖅᑐᓂᒃ.  

Q-STEP 
TO SUCCESS
This year Qikiqtani Skills and Training for Employment Partnership 
(Q-STEP) had great success with the highest graduation rates to date  
in several of our training programs. 

This past year we collaborated with the Operating Engineers Training 
Institute of Ontario to hire the first ever Inuktitut-English bilingual 
heavy equipment operator instructor, Nathaniel (Najuk) Kusugak.  
In 2023-2024, 27 of 32 Inuit graduated from Heavy Equipment 
Operator training, for a record setting 84 percent graduation rate. 
Some of the graduates went on to participate in our work experience 
program, which saw Nunavut employers hiring graduates for 12-weeks 
of on-the-job work experience. 

ᑖᓐᓇ ᕿᑭᖅᑕᓂ−ᑲᑐᔾᔭᐅᔪᒥᒃ ᕿᑭᖅᑕᓂ−ᐊᖁᒋᐅᕐᓴᓂᕐᒥᒃ ᐃᓕᓐᓂᐊᑎᑦᑎᓚᐅᕐᒥᔪᑦ 
11ᓂᒃ ᓄᓇᓕᖕᓂᑦ 2023−24ᒥᓪᓗ ᐊᕐᕌᒍᒥ, ᓇᓗᓇᐃᒃᑯᑕᓕᖕᓂᑦ 7/5ᓂ ᐊᒻᒪᓗ 
ᓇᓗᓇᐃᒃᑯᑕᓕᖕᓂᒃ 3ᒥ (ᐳᓪᓚᓕᖕᓂᑦ) ᐊᖁᒋᐅᓴᖅᑎᑕᐅᓚᐅᖅᑐᑦ.  ᑖᒃᑯᓇᙵᑦ 
435ᖑᔪᓂᑦ, 420 ᐃᓄᐃᑦ ᐱᔭᕇᓚᐅᖅᑐᑦ ᐳᓴᓐᑎᑦᑎᒍ 97%ᑎᐅᓚᐅᖅᑐᑦ 
ᐃᓕᓐᓂᐊᕌᓂᓚᐅᖅᑐᑦ! 

ᐅᐱᒋᔭᐅᕗᓯ ᑕᒪᔅᓯ ᐊᒃᓱᕈᓚᐅᖅᑐᓯᒍᑦ ᐱᔭᕇᑦᑎᐊᓚᐅᕐᓂᔅᓯᓐᓂᒃ ᐅᖁᒪᐃᑦᑐᓕᕆᔾᔪᑎᓂᒃ 
ᐊᖁᒋᐅᕐᓴᓂᕐᒥᒃ ᐊᒻᒪᓗ ᓄᓇᓯᐅᑎᑐᐃᓐᓇᕐᓂᒃ ᐊᖁᒋᐅᖅᓴᓂᕐᒥᒃ.  

The Q-STEP Q-Drive program also took place in 2023-2024, with 
Class 7/5 and Class 3 (airbrakes) driver training offered in 11 Qikiqtani 
communities.  Of the 435 participants, 420 Inuit completed the 
training for an amazing 97 percent graduation rate! 

Congratulations to all who worked hard to successfully complete the 
Heavy Equipment Operator and driver training this year.

ᑕᓪᓗᕈᑎᐅᑉ ᐃᒪᖓᑕ ᒥᒃᓵᓄᑦ 
ᑐᑭᓯᑎᑦᑎᒋᐊᕈᑏᑦ
ᓇᐅᑦᑎᖅᓱᖅᑎᓄᑦ ᑐᖅᑲᑕᕐᕖᑦ

ᐱᕙᓪᓕᐊᓂᖃᖅᑐᖅ ᕿᑭᖅᑕᓃᒃᑯᑦ ᑕᓪᓗᕈᑎᐅᑉ ᐃᒪᖓᓂᑦ ᐊᐅᓚᔾᔪᑎᔅᓴᓂᒃ ᒪᕐᕉᓂᒃ 
ᓇᐅᑦᑎᕐᓱᖅᑎᓄᑦ ᑐᖅᑲᑕᕐᕕᓵᓐᓂᒃ ᑲᔪᓯᕙᓪᓕᐊᑎᐊᖅᑐᖅ ᑕᒫᓂ ᐊᕐᕌᒍᒥ ᒪᑐᐃᕈᒫᕐᓂ-
ᐊᖅᑐᑎᒃ. ᑖᒃᑯᐊ ᑐᖅᑲᑕᕐᕕᔅᓵᒃ ᐊᓪᓚᕝᕕᒋᔭᐅᓂᐊᖅᑑᒃ ᐃᖅᑲᓇᐃᔭᕐᕕᐅᓯᓐᓈᕐᓗᑎᒃ 
ᓇᐅᑦᑎᖅᓱᖅᑎᓄᑦ, ᐱᖁᑎᓄᑦ ᓯᕐᓗᐊᕆᔭᐅᓯᓐᓈᕐᓗᑎᒃ ᐊᒻᒪᓗ ᓂᕿᓕᕆᕕᖃᕐᓗᑎᒃ 
ᓴᓇᕕᖃᕐᓗᓂ ᐊᑐᖅᑕᐅᔪᓐᓇᕐᓂᐊᖅᑑᓐᓂᒃ ᐱᓕᕆᐊᒃᓴᓕᕆᔪᒪᔪᓄᑦ. 

ᐃᒃᐱᐊᕐᔪᖕᒥ ᐃᓪᓗ ᓴᓇᔭᐅᕙᓪᓕᐊᓯᓚᐅᖅᑐᖅ ᐅᑭᐊᒃᓵᖅ 2023ᒥ ᑖᓐᓇᓗ  
ᐱᔭᕇᕐᓂᐊᖅᖢᓂ ᐅᑭᐊᒃᓵᖑᓂᐊᖅᑐᒥ 2024ᒥ.  

ᖃᐅᓱᐃᑦᑐᕐᒥ, ᓄᑖᙳᖅᑎᑕᐅᓂᖓ ᑯᐊᐸᒃᑯᓐᓄᑦ ᑐᔪᕐᒥᕕᐅᓚᐅᖅᑐᖅ  
ᐱᔭᕇᖅᐸᓪᓕᐊᓕᖅᑐᖅ ᐊᒻᒪᓗ ᐊᑐᖅᑕᐅᔪᓐᓇᖅᓯᓂᐊᖅᑐᓂ ᔪᓚᐃ 2024ᒥ.

TALLURUTIUP IMANGA 
UPDATES
NAUTTIQSUQTIIT CENTRES

Progress on QIA’s Tallurutiup Imanga infrastructure is continuing with 
two Nauttiqsuqtiit Centres on track to open this year. These centres 
will serve as office and workspace for the Nauttiqsuqtiit Inuit stewards, 
storage for equipment, food preparation area and workshop space for 
community outreach programs. 

Construction of Arctic Bay’s centre started in the fall of 2023 and will  
be completed and ready to open in the fall of 2024.

In Resolute Bay, renovation of the old Co-op hotel is nearing completion, 
and the entire building will be operational by July 2024. 

ᐃᓕᓐᓂᐊᕐᓂᖅ ᒥᑦᑎᒪᑕᓕᖕᒥ

ᖁᔭᓇᖅᑐᖅ ᑮᓇᐅᔭᖃᖅᑎᑕᐅᓚᐅᕐᒪᑦ ᑕᓪᓗᕈᑎᐅᑉ ᐃᒪᖓᓄᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐃᑲᔫᓯᐊᒃᓴᖏᓐᓂᒃ ᐊᖏᕈᑎᓂᑦ ᓅᑎᑦᑎᖃᑦᑕᕐᓂᕐᒧᑦ 
ᐱᓕᕆᐊᖓᓂᑦ, ᕿᑭᖅᑕᓃᒃᑯᑦ ᐃᖅᑲᓇᐃᔭᖅᑎᑦᑎᓚᐅᖅᑐᑦ ᐳᓚ ᐊᐅᓪᓚᕈᔾᔨᔨᓂᒃ 
ᓴᖅᑭᑎᑦᑎᖁᓪᓗᒋᑦ ᒥᑭᔪᓂᒃ ᐊᐅᓚᐅᑎᓕᖕᓂᑦ ᐊᐅᓚᐅᓯᕆᒋᐅᖅᓴᓂᕐᒥᒃ 
ᐅᐱᕐᖔᖅ ᒥᑦᑎᒪᑕᓕᖕᒥ.  ᑖᒃᑯᐊ ᓇᐅᑦᑎᖅᓱᖅᑏᑦ ᐃᑲᔪᓚᐅᖅᑐᑦ ᐳᓚ 
ᐊᐅᓪᓚᕈᔾᔨᔨᒃᑯᓐᓂᑦ ᐃᓕᓐᓂᐊᖅᑎᑦᑎᑎᓪᓗᒋᑦ 12ᓂᒃ ᐃᓄᖕᓂᑦ ᓄᓇᖅᑲᑎᒌᓂᒃ 
ᖃᓄᖅ ᐋᖅᑭᐅᒪᑎᑦᑎᒋᐊᖃᕐᒪᖔᑕ ᐊᖑᓇᓲᑎᖏᓐᓂᒃ. ᑖᒃᑯᐊ ᐃᓕᓐᓂᐊᖅᑐᑦ 20ᓂᒃ 
ᖃᒧᑕᐅᔭᓂᒃ ᓴᓇᓚᐅᖅᑐᑦ, ᐱᖃᓯᐅᑎᓪᓗᒋᑦ ᐊᑐᖅᑕᐅᓚᐅᖅᑐᑦ ᑕᐃᒃᑯᓄᖓ ᓄᓇᕗᒥ 
ᕿᒧᒃᓯᐅᔾᔪᐊᕐᓂᕐᒧᑦ ᐃᑲᔪᖅᑎᒋᔭᐅᓚᐅᖅᑐᓄᑦ ᖃᒧᑕᐅᔭᐃᑦ. 

ᑖᒃᑯᐊ ᑮᓇᐅᔭᐃᑦ ᐊᑐᖅᖢᒋᑦ, ᒥᑦᑎᒪᑕᓕᖕᒥᐅᑦ ᐊᑐᖅᑎᑕᐅᓚᐅᖅᑐᑦ 
ᖃᕆᓴᐅᔭᒃᑰᕈᓐᓇᖅᑐᒥᒃ ᐃᑲᔫᑎᖃᖃᑦᑕᓂᐊᖅᑐᒥᒃ ᓄᓇᓕᖕᓄᑦ ᐋᖅᑭᐅᒪᑎᑦᑎᖃᑦᑕᓂᕐᒥᒃ 
ᖃᒧᑕᐅᔭᖏᓐᓂᒃ. ᑖᔅᓱᒧᖓ ᐃᓕᓐᓂᐊᕈᒻᒧᑦ ᐃᓚᐅᔪᒪᔪᑦ ᐊᒥᓲᓚᐅᕐᒪᑕ ᐊᒻᒪᓗ 
ᑲᔪᓯᑦᑎᐊᓚᐅᖅᖢᓂ ᕿᑭᖅᑕᓃᒃᑯᑦ ᐸᕐᓇᒃᑐᑦ ᓴᖅᑭᑎᑦᑎᔪᒪᓪᓗᑎᒃ ᑖᔅᓱᒥᖓ 
ᐃᓕᓐᓂᐊᕈᑕᐅᓛᕐᖓᑦ ᐊᓯᖏᓐᓄᑦ ᑕᓪᓗᕈᑎᐅᑉ ᐃᒪᖓᓂᑦ ᓄᓇᓕᐅᔪᓄᑦ.

TRAINING IN POND INLET

Thanks to funding through the Tallurutiup Imanga Inuit Impact and Benefit 
Agreement’s On-the-Land Programs, QIA hired Polar Outfitting to deliver 
a small engine repair program in Pond Inlet this spring. The Nauttiqsuqtiit 
supported Polar Outfitting in teaching 12 community members how to 
maintain their hunting equipment. The participants worked on and fixed 
20 skidoos, including those used by the Nunavut Quest support teams. 

Through this funding, Pond Inlet was equipped with a diagnostic 
computer which will continue to help community members maintain their 
machines. This was a highly sought after course and with its success, 
QIA is in the planning stages to offer this course in the other Tallurutiup 
Imanga communities. 

ᓇᐅᑦᑎᖅᓱᖅᑏᑦ ᒥᒃᓵᓄᑦ ᑐᑭᓯᑎᑦᑎᒋᐊᕈᑏᑦ
ᕿᑭᖅᑕᓃᒃᑯᑦ ᐃᖅᑲᓇᐃᔭᖅᑎᖏᑦ ᓂᐅᕐᕈᓂᖏᑦ ᓴᓂᑭᓗᐊᕐᒧᑦ

ᐄᐳᓪ 2024ᒥ, ᕿᑭᖅᑕᓃᒃᑯᑦ ᐃᖅᑲᓇᐃᔭᖅᑎᖏᑦ ᐃᖃᓗᓐᓂᑦ ᓴᓂᑭᓗᐊᓕᐊᓚᐅᖅᑐᑦ 
ᑲᑎᒪᖃᑎᖃᕆᐊᖅᑐᖅᖢᑎᒃ ᓇᐅᑦᑎᖅᓱᖅᑏᓐᓂᒃ ᒦᒃ ᐊᒻᒪ ᑕᒨ. ᑖᓐᓇ ᓂᐅᕐᕈᓂᖅ 
ᐱᔾᔪᑎᖃᓚᐅᖅᑐᖅ ᑎᑎᕋᖅᐸᓪᓕᐊᒍᒪᓪᓗᑎᒃ ᐃᖅᑲᓇᐃᔮᔅᓴᓂᑦ ᐸᕐᓇᐅᑎᓂᒃ.   
ᕿᑭᖅᑕᓃᒃᑯᑦ ᐃᖅᑲᓇᐃᔭᖅᑎᖏᑦ ᑲᑎᒪᖃᑎᖃᓚᐅᕐᒥᔪᑦ ᓴᓂᑭᓗᐊᕐᒥ  
ᐆᒪᔪᕐᓂᐊᖅᑎᒃᑯᓐᓂᑦ ᐊᒻᒪᓗ ᐅᑭᐅᖅᑕᖅᑐᒥ ᒥᑎᓕᕆᔨᒃᑯᓐᓂᑦ ᐅᖃᐅᓯᖃᕐᓂᐊᕐᖓᑕ 
ᖃᓄᒃᑲᓐᓂᖅ ᐃᑲᔪᒃᑲᓐᓂᕈᓐᓇᕐᒪᖔᑕ ᓄᓇᓕᖕᓂᑦ.  

ᐃᑲᔪᖅᑎᖃᖅᑐᑎᒃ ᓇᐅᑦᑎᖅᓱᖅᑎᓂᑦ, ᕿᑭᖅᑕᓃᒃᑯᑦ ᐃᖅᑲᓇᐃᔭᖅᑎᖏᑦ ᐃᖃᓪᓕᐊᔪᔪᑦ, 
ᐅᕕᓗᖅᑕᖅᖢᑎᒃ, ᐊᒻᒪᓗ ᓂᕆᕕᔾᔪᐊᖅᑎᑦᑎᓪᓗᑎᒃ ᓄᓇᓕᖕᓂᑦ, ᐃᓄᓕᖅᑕᓂᒃ 
ᓂᕿᖃᐅᑦᑎᐊᖅᖢᓂ ᐊᖑᓂᒃᑕᐅᓯᒪᔪᓂᑦ ᓇᐅᑦᑎᖅᓱᖅᑎᒃᑯᓐᓂᑦ. 

NAUTTIQSUQTIIT UPDATES
QIA STAFF VISIT SANIKILUAQ

In April 2024, QIA staff from Iqaluit visited Sanikiluaq to meet with 
Nauttiqsuqtiit Mick and Tamoe. The purpose of this trip was to begin 
drafting Sanikiluaq’s Nauttiqsuqtiit program work plans. QIA staff also 
met with Sanikiluaq Hunters and Trappers Association and the Arctic 
Eider Society to discuss how QIA can better support the community.

With help from the Nauttiqsuqtiit, QIA staff went fishing, collected 
mussels, and hosted a community feast, complete with country food 
harvested by the Nauttiqsuqtiit.  

ᓄᓇᕗᒥ ᐅᔭᕋᕐᓂᐊᕐᓂᓕᕆᓂᕐᒧᑦ 
ᑲᑎᒪᕕᔾᔪᐊᕐᓂᖅ
ᕿᑭᖅᑕᓃᒃᑯᑦ ᐃᑲᔪᓚᐅᖅᑐᑦ 2024ᒥ ᓄᓇᕗᒥ ᐅᔭᕋᕐᓂᐊᕐᓂᓕᕆᓂᕐᒧᑦ ᑲᑎᒪᕕᔾᔪᐊᕐᒥᒃ 
ᐃᖃᓗᓐᓂ ᑲᑎᒪᑎᓪᓗᒋᑦ ᐄᐳᓪ 22ᒥᑦ 25ᒧᑦ, 2024.  ᑖᓐᓇ ᑲᑎᒪᕕᔾᔪᐊᕐᓂᖅ 
26ᒋᓕᖅᑕᖓᓂᒃ ᑲᑎᒪᓂᐅᓚᐅᖅᑐᖅ, ᐅᖃᐅᓯᖃᓚᐅᖅᑐᑦ ᐅᔭᕋᕐᓂᐊᕐᓕᕆᓂᕐᒧᑦ 
ᓴᓇᕕᓐᓂᒃ, ᐱᖃᓯᐅᑎᓪᓗᒋᑦ ᓄᓇᓖᑦ ᐊᒃᑐᖅᑕᐅᓂᕆᔭᖏᑦ ᐃᑲᔫᓯᐊᖅᑖᕐᓂᖏᓪᓗ.    

ᕿᑭᖅᑕᓃᒃᑯᑦ ᐊᖓᔪᖅᑳᖓ, ᐅᓛᔪᒃ ᐊᑭᓱᒃ, ᐃᓚᒋᔭᐅᓚᐅᖅᑐᖅ ᐊᐱᖅᓱᖅᑕᐅᓂᐊᖅᑐᓂᒃ 
ᐅᖃᐅᓯᖃᖅᑎᓪᓗᒋᑦ ᐱᕙᓪᓕᐊᓂᕐᒧᑦ ᐊᒃᑐᐃᓂᐅᔪᓂᒃ ᓄᓇᕗᒥ.

ᕿᑭᖅᑕᓃᒃᑯᑦ ᑯᕆᔅ ᒪᓛᓕ, ᕿᑭᖅᑕᓂ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᒻᒪᒃᓴᐃᓂᕐᒧᓪᓗ 
ᐃᖅᑲᓇᐃᔮᒃᓴᓄᑦ ᐱᓕᕆᐊᖓᓐᓄᑦ ᐊᐅᓚᑦᑎᔨᖓᑦ, ᐅᓂᒃᑳᖃᓚᐅᖅᑐᖅ ᕿᑭᖅᑕᓂ−
ᑲᑐᔾᔨᖃᑎᒌᒍᑕᐅᔪᒥ ᐱᓕᕆᐊᖑᓯᒪᔪᓂᒃ ᑲᔪᓯᓯᒪᔪᓂᓗ ᐃᓕᓐᓂᐊᕐᓂᖏᓐᓄᑦ ᐃᓄᐃᑦ 
ᐃᓅᓱᒃᑐᑦ ᐃᖅᑲᓇᐃᔭᕈᓐᓇᖅᓯᓛᕐᒪᑕ ᐅᔭᕋᕐᓂᐊᕐᕕᖕᓂᑦ. 

NUNAVUT MINING 
SYMPOSIUM
QIA was a sponsor of the 2024 Nunavut Mining Symposium which was 
held in Iqaluit from April 22-25, 2024. In its 26th year, the symposium 
served as a platform for discussions surrounding the mining industry, 
including the impacts and benefits on communities.  

QIA President, Olayuk Akesuk, participated in a panel discussion focused 
on the economic impacts of resource development in Nunavut. 

QIA’s Kris Mullaly, Q-STEP Manager, also presented on our Q-STEP 
program and its success in training local Inuit youth for careers in mining. 

ᐃᓄᐃᑦ ᑕᑯᔭᐅᖁᔭᕗᑦ ᐃᓄᐃᑦ ᑕᑯᔭᐅᖁᔭᕗᑦ 
INUIT SPOTLIGHT

ᕿᑭᖅᑕᓂ ᓄᓇᓖᑦ ᐃᓅᓱᒃᑐᑦ 
ᐅᖃᓕᒫᒐᓕᐅᖅᑐᑦ ᐃᓄᐃᑦ 
ᐊᑦᑎᖅᓱᐃᖃᑦᑕᕐᓂᖏᑕ ᒥᔅᓵᓄᑦ

Qikiqtani youth co-authors book 
about Inuit Naming Practices.

ᑯᑭᒃ ᐃᓄᒃ ᑯᓱᒐᖅ 
KUKIK ENOOK 
KUSUGAK

ᑐᓴᕋᔅᓴᑦ    l     TUSARASSAT

ᑯᑭᒃ ᐃᓄᒃ ᑯᓱᒐᖅ, ᐅᑭᐅᓕᒃ 12ᓂᒃ, ᐅᖃᓕᒫᒐᓕᐅᖃᑕᐅᓵᓚᐅᕐᒪᑦ ᑕᐃᔭᖓᓂᒃ 
ᖃᓄᖅ ᐊᑎᖃᖅᐱᑦ? ᐅᖃᓕᒫᒐᖅ ᐃᓄᐃᑦ ᐊᑦᑏᔾᔪᓯᖏᓐᓂᒃ. ᑖᓐᓇ ᐅᖃᓕᒫᒐᖅ 
ᐊᑎᖅᑖᑎᑦᑎᒍᑕᐅᓲᓂᑦ ᐊᒻᒪᓗ ᐃᓚᒌᑦ ᑐᖅᖢᕋᐅᓯᖏᓐᓂᒃ ᐱᔾᔪᑎᓕᒃ ᐊᒻᒪᓗ ᑖᒃᑯᐊ 
ᑎᓴᒪᓂᒃ ᐃᓄᓐᓂᑦ ᓱᕈᓯᕐᓂᑦ ᑐᑭᓯᕕᖃᕐᐸᓕᐊᓪᓗᑎᒃ ᐅᖃᐅᓯᖃᖅᑎᓪᓗᒋᑦ ᑐᑭᖏᓐᓂᒃ 
ᐊᑎᖏᑕ.  ᑖᓐᓇ ᐅᖃᓕᒫᒐᓕᐊᖅ ᐅᖃᐅᓯᖅᑕᓂᒃ ᐱᔭᕆᐊᑭᑦᑐᓂᒃ ᑎᑎᕋᖅᓯᒪᔪᑦ ᓱᕈᓯᕐᓄᑦ 
ᐅᖃᓕᒫᒋᐊᑮᓐᓂᐊᕐᒪᑦ.  ᑯᑭᒃ ᐅᖃᓕᒫᒐᓕᐅᕈᒪᓚᐅᖅᑐᑦ ᐱᔾᔪᑎᒋᓪᓗᒍ ᐅᐱᒍᓱᖕᒪᑦ 
ᐊᑦᑎᖅᑕᐅᓯᒪᓂᖓᓂᒃ ᐊᒪᐅᕆᓚᐅᖅᑕᖓᓂᒃ.  

ᑯᑭᒃ ᐃᖃᓗᒻᒥᐅᑕᓯᓐᓈᖅᑐᑦ ᑲᖏᖅᖠᓂᕐᒥᓗ ᐊᒻᒪᓗ ᐃᓕᓐᓂᐊᕐᓂᖃᖅᖢᓂ 
6ᒥᒃ ᖁᕝᕙᓯᓐᓂᓕᒻᒥᒃ ᐊᖅᓴᕐᓃᑦ ᐃᓕᓐᓂᐊᕐᕕᖕᒥ. ᓱᕈᓯᐅᓂᖓᓂᒃ, 
ᐃᓄᒃᑎᑑᑦᑎᐊᕈᓐᓇᖅᓯᓚᐅᖅᑐᖅ ᐅᖃᓪᓚᒍᓐᓇᑦᑎᐊᖅᖢᓂ. ᑕᐃᒪᐃᒻᒪᑦ 
ᐃᓄᒃᑎᑑᑦᑎᐊᕈᓐᓇᕐᓂᖓ ᓂᐱᒋᔭᐅᖃᑦᑕᖅᑐᑦ ᐱᙳᐊᖅᑎᐅᔪᓂᒃ ᐅᖃᓕᒫᒐᓕᐅᖅᑎᓂᒃ 
Inhabit Media-ᑯᓐᓂᒃ ᐱᒋᐊᓚᐅᖅᓯᒪᔪᖅ ᑕᓪᓕᒪᓂᑦ ᐅᑭᐅᖃᖅᖢᓂ.  

ᓴᓚᐅᓱᒃᑎᓪᓗᒍ ᑯᑭᒃ ᖃᒧᑕᐅᔭᖃᑦᑕᖅᑐᑦ ᓄᓇᒥ, ᐊᖅᑭᔭᖃᑦᑕᖅᖢᓂ ᐊᒻᒪᓗ 
ᓴᓇᙳᐊᕈᓘᔭᕐᐸᒃᖢᓂᑦ. ᖁᕕᐊᒋᔭᖃᕐᒥᔪᖅ ᐃᒐᖃᑦᑕᕆᐊᒃᓴᖅ ᑕᒧᓗᒐᓕᐅᖃᑦᑕᕆᐊᒃᓴᕐᓗ 
ᐃᓚᖏᓐᓂᒃ ᐃᓚᖃᖅᑐᓂ. ᑐᑦᑐᒥᓂᖅ ᐆᔪᓕᐊᕆᓯᒪᔭᖏᑦ ᐃᑦᑐᖓᑕ ᐊᒻᒪᓗ 
ᐃᓇᓗᐊᖑᔭᑯᑖᓕᐊᕆᓯᒪᔭᖏᑦ ᐊᓈᓇᖓᑕ ᒪᒪᕆᓂᖅᐹᖏᑦ. ᓇᖕᒥᓂᖅ ᐃᓕᓚᐅᕐᒥᔪᖅ 
ᓰᕐᓇᖅᑐᓕᐅᕈᓐᓇᖅᓯᓪᓗᓂ ᒪᒪᕆᔭᖓᓂᒃ, ᐊᓗᖕᒥᒃ, ᑖᓐᓇ ᓰᕐᓇᕈᔪᒃᑐᖅ ᓴᓇᔭᐅᕙᒃᖢᓂ 
ᐊᑐᖅᖢᑎᒃ ᑐᓐᓄᕐᒥᒃ, ᓂᖏᐅᑯᑖᖓᓐᓃᙶᖅᓯᒪᔪᒥᒃ.  

ᖃᓄᖅ ᐊᑎᖃᖅᐱᑦ? ᐅᖃᓕᒫᒐᖅ ᐃᓄᐃᑦ ᐊᑦᑏᔾᔪᓯᖏᓐᓂᒃ ᓴᖅᑭᑕᐅᓚᐅᖅᑐᑦ 
ᐅᖃᓕᒫᒐᓕᐅᖅᑎᓄᑦ Inhabit Media-ᑯᓐᓄᑦ 2023ᖑᑎᓪᓗᒍ ᖃᓪᓗᓈᑎᑐᑦ ᐃᓄᒃᑎᑐᓪᓗ.  

Kukik Enook Kusugak, age 12, recently co-authored a book called 
What Is Your Name?: A Book about Inuit Naming Practices. This book 
is about namesakes and kinship terms and follows four Inuit children 
as they explain the meanings of their names. The book is written in 
simple language for young children to enjoy. Kukik was inspired to 
create this book because she is proud to have been named after her 
great grandmother. 

Kukik resides in Iqaluit and Rankin Inlet and is in sixth grade 
at Aqsarniit Middle School. From a young age, she has had an 
amazing grasp of the Inuktitut language. This led her to being a 
voice actor with Inhabit Media since she was five to just last year. 

In her spare time, Kukik enjoys skidooing on-the-land, playing soccer, 
and crafting. She also enjoys cooking and baking with her family. 
Tuttuminiq uujuq made by her ittu (grandfather) and spaghetti by 

her anaana (mother) are her favourite foods. She learned how to 
make her favourite dessert, aluk, a traditional dessert using caribou 
fat, from her ningiukutaa (grandmother).

What Is Your Name?: A Book about Inuit Naming Practices was 
published by Inhabit Media in 2023 in both English and Inuktitut.

ᖃᐅᔨᒋᐊᖃᑦᑕᕐᓂᐊᖅᐳᑎᑦ ᕿᑭᖅᑕᓃᒃᑯᑦ ᐃᑭᐊᖅᑭᕕᐊᓄᑦ ᐊᒻᒪᓗ 
ᖃᕆᓴᐅᔭᒃᑰᕈᓐᓇᐅᑎᖏᑦᑎᒍᑦ ᓴᖅᑭᔮᓕᕐᒪᖔᑦ ᑐᒃᓯᕋᐅᑎᓕᐅᕈᓐᓇᕐᓂᖅ.

Watch QIA’s social media platforms and website for our 
scholarship call out and full eligibility rules

www.qia.ca/what-we-do/education-and-language/#scholarships

ᐊ
ᑐ
ᖅ
ᑕ
ᐅ
ᓛ
ᓕ
ᕐᒥᔪᑦ

ᐃᓕᓐᓂᐊᕆᐊᒃᑲᓐᓂᕈᑎᒃᓴᓂᒃ 
ᐆᒃᑐᕆᑦ
ᕿᑭᖅᑕᓃᒃᑯᑦ ᑐᓂᓯᔭᐅᖃᑦᑕᕈᓐᓇᓕᕐᒥᔪᑦ ᑐᒃᓯᕋᐅᑎᓂᒃ ᐃᓕᓐᓂᐊᕆᐊ-
ᒃᑲᓐᓂᕈᑎᒃᓴᖅᑖᕈᒪᔪᓂᒃ ᔮᓐ ᐊᒪᕈᐊᓕᒃ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᓂᑦ ᐊᐅᔭᖅ. 
ᑖᒃᑯᐊ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᑦ ᐊᑐᐃᓐᓇᐅᕗᑦ ᐃᓄᖕᓄᑦ ᕿᑭᖅᑕᓂᒥᐅᓄᑦ 
ᐃᓕᓐᓂᐊᕆᐊᕐᓂᐊᖅᑐᓄᑦ ᓯᓚᑦᑐᖅᓴᕐᕕᖕᓄᑦ ᐊᕐᕌᒍᒥ 2024-25ᒥ ᐃᓕᓐᓂᐊᕐᓇᒥ. 

ᕿᑭᖅᑕᓃᒃᑯᑦ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᖁᑎᖏᑦ ᐊᑭᖃᖅᑐᑦ $2,500 ᐊᑐᓂᑦ 
ᐊᒻᒪᓗ ᑐᓂᓯᕙᒃᖢᑎᒃ 80ᓄᑦ ᐃᓄᖕᓄᑦ ᐃᓕᓐᓂᐊᖅᑎᓄᑦ.  ᑖᒃᑯᐊᓕ $5,000 ᔮᓐ 
ᐊᒪᕈᐊᓕᒃ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᑦ ᐊᑕᐅᓯᕐᒧᑦ ᑐᓂᔭᐅᕙᒃᑐᑦ ᐃᓕᓐᓂᐊᖅᑐᒧᑦ 
ᓯᕗᒧᐊᖅᑎᑦᑎᒍᑕᐅᓂᐊᖅᑐᒥᒃ ᐃᓄᐃᑦ ᐱᔪᒪᔭᖏᓐᓂᒃ.  

ᐊᕐᕌᒍᓂ, ᔮᓐ ᐊᒪᕈᐊᓕᒃ ᐃᓕᓐᓂᐊᓂᕐᒧᑦ ᐃᑲᔫᓯᐊᔅᓴᑦ ᑐᓂᔭᐅᓚᐅᖅᑐᖅ  
ᑯᕆᔅᑎ ᑲᓇᔪᕐᒧᑦ ᐃᖃᓗᒻᒥᐅᑕᕐᒧᑦ.  ᑯᕆᔅᑎ ᐃᓕᓐᓂᐊᓚᐅᖅᑐᖅ ᐃᓄᐃᑦ  
ᒥᔅᓵᓄᑦ ᐃᓕᓐᓂᐊᓂᕐᒥᒃ ᓄᓇᕗᒥ ᓯᕗᓂᒃᓴᕗᒻᒥ.

APPLY FOR QIA 
SCHOLARSHIPS
QIA will be accepting applications for the QIA Scholarships and 
the John Amagoalik Scholarship this summer. These scholarships 
are available to Qikiqtani Inuit who are attending post-secondary 
education in the 2024-2025 academic year. 

QIA Scholarships are valued at $2,500 each and are provided  
to 80 Inuit students. The $5,000 John Amagoalik Scholarship  
is awarded to one deserving student who is dedicated to using 
their education to advance Inuit interests. 

Last year, the John Amagoalik scholarship was awarded to  
Kristy Kanayuk from Iqaluit. Kristy is studying Inuit Studies  
at Nunavut Sivuniksavut.

ᐊᕐᕌᒍᑕᒫᑦ ᐃᓕᓐᓂᐊᕆ- 
ᐊᒃᑲᓐᓂᕈᑎᒃᓴᓂ ᑐᓂᓯᔪᑦ

IN ANNUAL  
SCHOLARSHIPS AWARDED$1.6 ᒥᓕᐊᓐ

MILLION

ᑐᓂᓯᔪᑦ • SINCE 2016

ᐅᖓᑖᓂ OVER

https://www.facebook.com/QikiqtaniInuit
https://twitter.com/Qikiqtani_Inuit
https://www.instagram.com/Qikiqtani_Inuit/

ᐆᒃᑐᖃᑕᐅᒍᒪᒍᕕᑦ ᕿᑭᖅᑕᓂ  
ᐃᓕᓐᓂᐊᖅᑎᑦᑎᓂᕐᒥᒃ ᐱᓕᒻᒪᒃᓴᖅᑎᑦᑎᓂᕐᒥᓗ 

ᐃᓕᓐᓂᐊᒐᒃᓴᖏᓐᓄᑦ ᐅᕗᖓ ᑕᑯᒋᐊᕆᑦ:

To apply for Q-STEP training, visit:

www.qia.ca/skills-partnership- 
fund-agreement/ 

ᕿᑭᖅᑕᓂ ᐃᓕᓐᓂᐊᖅᑎᑦᑎᓂᕐᒥᒃ 
ᐱᓕᒻᒪᒃᓴᖅᑎᑦᑎᓂᕐᒥᓪᓗ 
ᐃᖅᑲᓇᐃᔮᒃᓴᓄᑦ ᑲᑐᔾᔨᒍᑕᐅᔪᒥᒃ 
ᐃᓕᓐᓂᐊᒐᒃᓴᖏᑦ ᓴᖅᑭᓛᖅᑐᓂᒃ 
ᕿᑭᖅᑕᓂ ᐃᓕᓐᓂᐊᖅᑎᑦᑎᓂᕐᒥᒃ ᐱᓕᒻᒪᒃᓴᖅᑎᑦᑎᓂᕐᒥᓪᓗ ᐃᖅᑲᓇᐃᔮᒃᓴᓄᑦ 
ᑲᑐᔾᔨᒍᑕᐅᔪᖅ ᒫᓐᓇ ᑲᔪᓯᑎᑦᑎᔪᑦ ᐃᓕᓐᓂᐊᒐᒃᓴᓂ ᐃᓄᖕᓄᑦ ᕿᑭᖅᑕᓂᒥᐅᓄᑦ. 
ᕿᑭᖅᑕᓃᒃᑯᑦ ᑕᑕᑎᖅᓯᒪᔪᓂᒃ ᐃᓕᓐᓂᐊᕈᒪᔪᓄᑦ ᑎᒍᓰᓐᓇᖅᑐᑦ:

• ᐃᖅᑲᓇᐃᔮᒃᓴᓄᑦ ᐸᕐᓇᒃᑕᐅᓂᖅ
• ᓄᓇᓯᐅᑎᑐᕆᐅᖅᓴᓂᖅ
• ᐅᖁᒪᐃᑦᑐᓕᕆᔾᔪᑎᓂᒃ ᓄᓇᓯᐅᑎᓂᒃ ᐃᓕᓐᓂᐊᕐᓂᖅ 
• ᓴᓇᔪᓕᕆᔨᐅᒋᐅᖅᓴᓂᕐᒧᑦ ᐃᓕᓐᓂᐊᕐᓂᖓ
• ᓴᓇᔪᓕᕆᔨᐅᒋᐅᖅᓴᓂᕐᒥᒃ ᐃᓕᓐᓂᐊᖅᑐᒃᓴᑦ

UPCOMING Q-STEP 
TRAINING 
QIA’s Qikiqtani Skills and Training for Employment 
Partnership (Q-STEP) has on-going training 
opportunities for Qikiqtani Inuit. QIA is currently 
accepting applications for the following training 
opportunities:

• Work readiness training

• Driver training

• Heavy equipment operator training

• Pre-trades training

• Trades apprenticeships

SELFIE CONTEST!SELFIE CONTEST!
ᐃᒻᒥᓂᒃ ᐊᔾᔨᓕᐅᕆᓂᕐᒧᑦ ᓵᓚᒃᓴᕋᓱᖕᓂᖅ!ᐃᒻᒥᓂᒃ ᐊᔾᔨᓕᐅᕆᓂᕐᒧᑦ ᓵᓚᒃᓴᕋᓱᖕᓂᖅ!

ᓱᕈᓯᖅ
ᓯᐅ

ᑎ
ᑦ

ᑭᓲᕙ ᐱᕈᖅᓯᐊᖅ ᐱᕈᖅᑳᐸᑦᑐᖅ ᑕᑯᔭᐅᔪᓐᓇᖅᑐᓂᒃ ᓄᓇᓕᖕᓂᑦ?  
ᓇᒃᓯᐅᔾᔨᕕᐅᑕ ᐃᒻᒥᓂᒃ ᐊᔾᔨᓕᐅᖅᓯᒪᔭᕐᓂᒃ ᐱᕈᖅᓯᐊᖃᖅᑐᒥᒃ ᓄᓇᒥᒃ  
ᐱᕈᖅᑐᕕᓂᕐᒥᒃ ᓄᓇᔅᓯᖕᓂᑦ, ᓴᓚᖃᕋᓱᒍᓐᓇᖅᑐᑎᑦ ᐊᑕᐅᓯᕐᒥ ᑕᓪᓕᒪᐅᑎᓪᓗᒋᑦ  
$50ᑖᓚᓕᖕᓂᑦ ᓂᐅᕕᕈᓐᓇᐅᑎᒥᒃ!  

WHAT IS THE FIRST FLOWER YOU CAN FIND  
IN YOUR COMMUNITY THIS SEASON?
Send us a selfie with the first flower you can find on-the-land in your community,  
and you could win one of five $50 gift cards!

ᓇᒃᓯᐅᑎᒍᒃ ᐊᔾᔨᙳᐊᑦ, ᐊᑏᓪᓗ, ᐅᑭᐅᑎᓪᓗ, ᐊᒻᒪᓗ  
ᓇᓪᓕᐊᓐᓂᒃ ᓄᓇᓕᖕᓃᙶᖅᓯᒪᓂᕐᓂᒃ ᐅᕗᖓ
Send your selfie, name, age, and community to

ᓱᕈᓯᓕᒫᓄᑦ ᒪᑐᐃᖓᔪᖅ ᑎᑭᓪᓗᒍ 16ᓄᑦ ᐊᕐᕌᒍᓕᖕᓄᑦ
Open to kids of all ages up to 16 years old

ᔪᓚᐃ 15, 2024ᖑᓚᐅᙱᓐᓂᖓᓂᒃ ᑐᓂᓯᒋᑦ ᓵᓚᒃᓴᖃᑕᐅᒐᓱᓪᓗᑎᑦ! 

Enter by July 15, 2024 for a chance to win a prize!

newsletter@qia.ca 

ᓵᓚᒃᓴᕆᑦ!
WIN! 

ᐃᓚᖓᓐᓂᒃ ᑕᓪᓕᒪᐅᒻᒪᑕ 
ᓂᐅᕕᐅᑎᔅᓴᐃᑦ!

ONE OF FIVE 
GIFT CARDS!

mailto:Newsletter%40qia.ca?subject=


ᐱᒋᐊᕐᕕᖓ START

ᐃᓱᓕᓐᓂᖓ 
END

ᐊᓂᕕᖓᓂᒃ 
ᕿᓂᕐᓂᖅ 

MAZE FUN

Inuktitut

ᓄᓇᕗᒥᐅᑕᐅᔪᒥᒃ ᓇᓪᓕᐊᖕᓂᑦ ᐅᒪᔪᕐᒥᒃ ᐱᐅᒋᔭᖃᓛᖑᕕᑦ?   ᓄᓇᕗᒥᐅᑕᐅᔪᒥᒃ ᓇᓪᓕᐊᖕᓂᑦ ᐅᒪᔪᕐᒥᒃ ᐱᐅᒋᔭᖃᓛᖑᕕᑦ?   
ᓇᒃᓯᐅᔾᔨᓂᐊᖅᐳᑎᑦ ᐱᐅᒋᔭᕐᓂᒃ ᐅᒪᔫᑉ ᐊᔾᔨᙳᐊᖓᓂᒃ ᐃᓕᔭᐅᔪᒫᕐᒪᑦ ᑭᖑᓪᓕᕐᒥ ᑐᓴᒐᒃᓴᐅᓛᖅᑐᓂᒃ!  ᓇᒃᓯᐅᔾᔨᓂᐊᖅᐳᑎᑦ ᐱᐅᒋᔭᕐᓂᒃ ᐅᒪᔫᑉ ᐊᔾᔨᙳᐊᖓᓂᒃ ᐃᓕᔭᐅᔪᒫᕐᒪᑦ ᑭᖑᓪᓕᕐᒥ ᑐᓴᒐᒃᓴᐅᓛᖅᑐᓂᒃ!  

ᓱᑐᑯ 
SUDOKU

ᓱᕈᓯᖅ
ᓯᐅ

ᑎ
ᑦ

ᓯᓚ ᒪᓕᒃᑐᒍᑦ ᐃᓄᒃᑎᑐᑦ ᐅᖃᐅᓯᖅᑕᖅ

ᑐᐱᖅᑐᖅ 
Putting up the tent 
ᑕᐃᔭᐅᔾᔪᓯᖓ • Pronunciation 
Tu-piq-tuq

INUKTITUT PHRASE OF THE SEASON

ᑎᓴᒪᐅᔪᓂᒃ ᐋᖅᑭᒃᓱᐃᕝᕕᒋᒍᒃ ᐃᓗᐊᒍᑦ.  
ᐊᑐᓂ ᐋᖅᑭᒃᓱᖅᑕᑎᑦ ᐊᑕᐅᓯᐊᑐᐃᓐᓇᖅ  
ᐊᑐᕐᓗᒍ ᐊᑐᓂ ᐊᕕᒃᑐᖅᓯᒪᔪᓃᑦᑐᓂᒃ 
(ᓇᓗᓇᐃᒃᑯᑕᓕᖅᓯᒪᔪᑦ 2x2 ᑭᑉᐸᕆᒃᑐᒥᒃ). 

Fill the grid with four shapes. Each shape  
can only be used once in each row,  
column and region (marked 2 by 2 block).

ᑐᓴᕋᔅᓴᑦ    l     TUSARASSAT

ᓄᓇᕗᒥ ᐅᒪᔪᑦ ᑲᒪᓇᖅᑐᑦᓄᓇᕗᒥ ᐅᒪᔪᑦ ᑲᒪᓇᖅᑐᑦ

ᓄᓇᕗᒥᐅᑕᐅᔪᒥᒃ ᓇᓪᓕᐊᖕᓂᑦ ᐅᒪᔪᕐᒥᒃ ᐱᐅᒋᔭᖃᓛᖑᕕᑦ?   ᓄᓇᕗᒥᐅᑕᐅᔪᒥᒃ ᓇᓪᓕᐊᖕᓂᑦ ᐅᒪᔪᕐᒥᒃ ᐱᐅᒋᔭᖃᓛᖑᕕᑦ?   
ᓇᒃᓯᐅᔾᔨᓂᐊᖅᐳᑎᑦ ᐱᐅᒋᔭᕐᓂᒃ ᐅᒪᔫᑉ ᐊᔾᔨᙳᐊᖓᓂᒃ ᐃᓕᔭᐅᔪᒫᕐᒪᑦ ᑭᖑᓪᓕᕐᒥ ᑐᓴᒐᒃᓴᐅᓛᖅᑐᓂᒃ!  ᓇᒃᓯᐅᔾᔨᓂᐊᖅᐳᑎᑦ ᐱᐅᒋᔭᕐᓂᒃ ᐅᒪᔫᑉ ᐊᔾᔨᙳᐊᖓᓂᒃ ᐃᓕᔭᐅᔪᒫᕐᒪᑦ ᑭᖑᓪᓕᕐᒥ ᑐᓴᒐᒃᓴᐅᓛᖅᑐᓂᒃ!  

AMAZING NUNAVUT ANIMALAMAZING NUNAVUT ANIMAL

DO YOU HAVE A FAVOURITE ANIMAL FOUND IN NUNAVUT? DO YOU HAVE A FAVOURITE ANIMAL FOUND IN NUNAVUT? 
SEND US WHAT IT IS AND WHY AND WE MIGHT FEATURE IT IN OUR NEXT NEWSLETTER!SEND US WHAT IT IS AND WHY AND WE MIGHT FEATURE IT IN OUR NEXT NEWSLETTER!

 Newsletter@qia.ca

• • ᐊᖑᓴᓪᓗᐃᑦ ᐊᕐᓇᓪᓗᐃᓪᓗ ᓇᔾᔪᑖᓲᑦ  ᐊᖑᓴᓪᓗᐃᑦ ᐊᕐᓇᓪᓗᐃᓪᓗ ᓇᔾᔪᑖᓲᑦ  

• • ᑐᒃᑐᑦ ᐊᖏᔪᓂᒃ ᐃᑎᒐᖃᖅᑐᑦ ᐃᑲᔪᖃᑦᑕᖅᑐᑦ ᑐᒃᑐᓂᑦ  ᑐᒃᑐᑦ ᐊᖏᔪᓂᒃ ᐃᑎᒐᖃᖅᑐᑦ ᐃᑲᔪᖃᑦᑕᖅᑐᑦ ᑐᒃᑐᓂᑦ  
ᐊᐳᒻᒥᑦ ᓂᕿᒃᓴᖅᓯᐅᖅᑎᓪᓗᒋᑦ. ᐊᐳᒻᒥᑦ ᓂᕿᒃᓴᖅᓯᐅᖅᑎᓪᓗᒋᑦ. 

• • ᑐᒃᑐᐃᑦ ᐱᕈᖅᓯᐊᖅᑐᖅᑎᐅᔪᑦ. ᓄᓇᕗᒥ, ᑐᒃᑐᐃᑦ  ᑐᒃᑐᐃᑦ ᐱᕈᖅᓯᐊᖅᑐᖅᑎᐅᔪᑦ. ᓄᓇᕗᒥ, ᑐᒃᑐᐃᑦ  
ᓂᕆᓂᖅᓴᐅᓲᑦ ᖁᐊᔭᐅᑎᓂᒃ (ᑐᒃᑐᐃᑦ ᓂᕿᖏᑦ). ᓂᕆᓂᖅᓴᐅᓲᑦ ᖁᐊᔭᐅᑎᓂᒃ (ᑐᒃᑐᐃᑦ ᓂᕿᖏᑦ). 

• Both male and female caribou grow antlers.

• Caribou have large hooves which are hollowed 
out like a scoop which help Caribou to dig through 
snow in search of food. 

• Caribou are herbivores, meaning they only eat 
plants. In Nunavut, caribou mostly eat lichen. 

CARIBOU

ᔮᒃ ᐅᐃᓕ ᐃᒃᐱᐊᕐᔪᒃ ᑎᑎᖅᑲᓂᐊᕐᕕᖓ 69, ᐃᒃᐱᐊᕐᔪᒃ, ᓄᓇᕗᑦ X0A 0A0 ᐅᖄᓚᐅᑖ: 867-439-8277 ᓱᑲᑦᑐᑰᕈᑖ: 867-439-8217 ArcticBayCLO@QIA.ca

ᐋᓐᔨᓚ ᕿᓕᖅᑎ ᑲᖏᖅᑐᒑᐱᒃ ᑎᑎᖅᑲᓂᐊᕐᕕᖓ 159, ᑲᖏᖅᑐᒑᐱᒃ, NU X0A 0E0 ᐅᖄᓚᐅᑖ: 867-924-6119 ᓱᑲᑦᑐᑰᕈᑖ: 867-924-6120 ClydeRiverCLO@QIA.ca

ᐊᓛᓱᐊ ᐊᐅᓪᓚᓗᒃ ᐊᐅᓱᐃᑦᑐᖅ ᑎᑎᖅᑲᓂᐊᕐᕕᖓᓐ47 , ᐊᐅᓱᐃᑦᑐᖅ, ᓄᓇᕗᑦ X0A 0J0 ᐅᖄᓚᐅᑖ: 867-980-4076 ᓱᑲᑦᑐᑰᕈᑖ: 867-980-4078 GriseFiordCLO@QIA.ca

ᕆᑦᓱ ᐊᒪᕈᐊᓕᒃ ᐃᒡᓗᓕᒃ ᑎᑎᖅᑲᓂᐊᕐᕕᖓ 84, ᐃᒡᓗᓕᒃ, ᓄᓇᕗᑦ X0A 0L0 ᐅᖄᓚᐅᑖ: 867-934-8760 ᓱᑲᑦᑐᑰᕈᑖ: 867-934-8562 IgloolikCLO@QIA.ca

ᐱᐅᕆ ᐃᑭᓪᓗᐊᖅ ᑭᒻᒥᕈᑦ ᑎᑎᖅᑲᓂᐊᕐᕕᖓ 82, ᑭᒻᒥᕈᑦ, ᓄᓇᕗᑦ X0A 0N0 ᐅᖄᓚᐅᑖ: 867-939-2135 ᓱᑲᑦᑐᑰᕈᑖ: 867-939-2134 KimmirutCLO@QIA.ca

ᔫᑕᐃ ᑐᓄ ᓄᑲᕐᓯ ᑭᙵᐃᑦ ᑎᑎᖅᑲᓂᐊᕐᕕᖓ 151, ᑭᙵᐃᑦ, ᓄᓇᕗᑦ X0A 0C0 ᐅᖄᓚᐅᑖ: 867-897-8638 ᓱᑲᑦᑐᑰᕈᑖ: 867-897-8650 KinngaitCLO@QIA.ca

ᓰᓇ ᒫᒃᒧ ᐸᓐᓂᖅᑑᖅ ᑎᑎᖅᑲᓂᐊᕐᕕᖓ 633, ᐸᓐᓂᖅᑑᖅ, ᓄᓇᕗᑦ X0A 0R0 ᐅᖄᓚᐅᑖ: 867-473-8991 ᓱᑲᑦᑐᑰᕈᑖ: 867-473-8994 PangnirtungCLO@QIA.ca

ᓚᐃᒥᑭ ᑲᓪᓗ ᒥᑦᑎᒪᑕᓕᒃ ᑎᑎᖅᑲᓂᐊᕐᕕᖓ 459, ᒥᑦᑎᒪᑕᓕᒃ, ᓄᓇᕗᑦ X0A 0S0 ᐅᖄᓚᐅᑖ: 867-899-8640 ᓱᑲᑦᑐᑰᕈᑖ: 867-899-8642 MittimatalikCLO@QIA.ca

ᓗᐊᓇ ᖁᓪᓗᐊᓕᒃ ᕿᑭᖅᑕᕐᔪᐊᖅ ᑎᑎᖅᑲᓂᐊᕐᕕᖓ 239, ᕿᑭᖅᑕᕐᔪᐊᖅ, ᓄᓇᕗᑦ X0A 0B0 ᐅᖄᓚᐅᑖ: 867-927-8195 ᓱᑲᑦᑐᑰᕈᑖ: 867-927-8196 QikiqtarjuaqCLO@QIA.ca

ᓲᓴᓐ ᓴᓪᓗᕕᓂᖅ ᖃᐅᓱᐃᑦᑐᖅ ᑎᑎᖅᑲᓂᐊᕐᕕᖓ 118, ᖃᐅᓱᐃᑦᑐᖅ, ᓄᓇᕗᑦ X0A 0V0 ᐅᖄᓚᐅᑖ: 867-252-3127 ᓱᑲᑦᑐᑰᕈᑖ: 867-252-3129 ResoluteBayCLO@QIA.ca

ᔫᓕ ᐃᒥᖅᑯᑕᐃᓚᒃ ᓴᓂᑭᓗᐊᖅ ᑎᑎᖅᑲᓂᐊᕐᕕᖓ 90, ᓴᓂᑭᓗᐊᖅ, ᓄᓇᕗᑦ X0A 0W0 ᐅᖄᓚᐅᑖ: 867-266-8162 ᓱᑲᑦᑐᑰᕈᑖ: 867-266-8163 SanikiluaqCLO@QIA.ca

ᓕᓕ ᐊᕐᓇᕐᔪᐊᖅ ᓴᓂᕋᔭᒃ ᑎᑎᖅᑲᓂᐊᕐᕕᖓ 9, ᓴᓂᕋᔭᒃ, ᓄᓇᕗᑦ X0A 0K0 ᐅᖄᓚᐅᑖ: 867-928-8103 ᓱᑲᑦᑐᑰᕈᑖ: 867-928-8114 SanirajakCLO@QIA.ca

ᒥᐊᓕ ᐊᒃᐸᓕᐊᓗᒃ ᐃᖃᓗᐃᑦ ᑎᑎᖅᑲᓂᐊᕐᕕᖓ 1340, ᐃᖃᓗᐃᑦ, ᓄᓇᕗᑦ X0A 0H0 ᐅᖄᓚᐅᑖ: 867-975-8359 ᓱᑲᑦᑐᑰᕈᑖ: 867-979-3234 IqaluitCLO@QIA.ca

ᑐᓴᐅᒪᑎᑦᑎᔩᑦ

26 2024     l     ᑐᓴᕋᔅᓴᑦ     l     TUSARASSAT



vvwteee

Jack Willie Arctic Bay P.O. Box 69, Arctic Bay, NU  X0A 0A0 ph: 867-439-8277 fax: 867-439-8217 ArcticBayCLO@QIA.ca

Angela Killitee Clyde River Box 159, Clyde River, NU  X0A 0E0 ph: 867-924-6119 fax: 867-924-6120 ClydeRiverCLO@QIA.ca

Alaasua Audlaluk Grise Fiord P.O Box 47 Grise Fiord, NU  X0A 0J0 ph: 867-980-4076 fax: 867-980-4078 GriseFiordCLO@QIA.ca

Richard Amarualik Igloolik Box 84, Igloolik, NU  X0A 0L0 ph: 867-934-8760 fax: 867-934-8562 IgloolikCLO@QIA.ca

Perry Ikkidluak Kimmirut Box 82, Kimmirut, NU  X0A 0N0 ph: 867-939-2135 fax: 867-939-2134 KimmirutCLO@QIA.ca

Jutai Toonoo Jr Kinngait Box 151, Kinngait, NU  X0A 0C0 ph: 867-897-8638 fax: 867-897-8650 KinngaitCLO@QIA.ca

Sheena Machmer Pangnirtung Box 633, Pangnirtung, NU  X0A 0R0 ph: 867-473-8991 fax: 867-473-8994 PangnirtungCLO@QIA.ca

Lamech Kadloo Pond Inlet Box 459, Pond Inlet, NU  X0A 0S0 ph: 867-899-8640 fax: 867-899-8642 MittimatalikCLO@QIA.ca

Lorna Kullualik Qikiqtarjuaq Box 239, Qikiqtarjuaq, NU  X0A 0B0 ph: 867-927-8195 fax: 867-927-8196 QikiqtarjuaqCLO@QIA.ca

Susan Salluviniq Resolute Bay Box 118, Resolute Bay, NU  X0A 0V0 ph: 867-252-3127 fax: 867-252-3129 ResoluteBayCLO@QIA.ca

Julie Emikotailak Sanikiluaq Box 90, Sanikiluaq Nu, X0A-0W0 ph: 867-266-8162 fax: 867-266-8163 SanikiluaqCLO@QIA.ca

Lily Arnaqjuaq Sanirajak Box 9, Sanirajak, NU  X0A 0K0 ph: 867-928-8103 fax: 867-928-8114 SanirajakCLO@QIA.ca

Mary Akpalialuk Iqaluit Box 1340, Iqaluit, NU X0A 0H0 ph: 867-975-8359 fax: 867-979-3234 IqaluitCLO@QIA.ca

COMMUNITY LIAISON 
OFFICERS

 info@qia.ca        867 · 975 · 8400        www.qia.ca

 Qikiqtani Inuit Assoc   @Qikiqtani_Inuit   @Qikiqtani_Inuit   @QikiqtaniInuitAssociation   @Qikiqtani_Inuit

http://www.qia.ca
https://www.facebook.com/QikiqtaniInuit
https://twitter.com/Qikiqtani_Inuit
https://www.instagram.com/Qikiqtani_Inuit/
https://www.youtube.com/channel/UC_g_uG1b7-z_Yrg38gZHCGA
https://www.tiktok.com/@qikiqtani_inuit

